
THE HISTORY OF THE DISTRIBUTION OF NEW TYPES OF DECORATIVE TREES IN CENTRAL ASIA AND 

ITS ROLE IN OVERCOMING ENVIRONMENTAL PROBLEMS 

Abstract 

This article discusses the work carried out in the Republic of Uzbekistan to address the problem of climate change, which is one 

of the biggest environmental problems today, and new types of ornamental trees developed in recent history. The article also 

examines the work carried out within the framework of the Green Square initiative and its role in solving environmental 

problems. 

Key words: vegetation, ecology, erosion, climate, climate change, green nature, drought, agriculture, agro-industry, forestry, 

ornamental tree, fruit tree. 

 

ИСТОРИЯ РАСПРОСТРАНЕНИЯ НОВЫХ ВИДОВ ДЕКОРАТИВНЫХ ДЕРЕВЬЕВ В ЦЕНТРАЛЬНОЙ АЗИИ И 

РОЛЬ ЕЁ В ПРЕОДОЛЕНИИ ЭКОЛОГИЧЕСКИХ ПРОБЛЕМ 

Аннотация 

В данной статье рассматривается работа, проводимая в Республике Узбекистан по решению проблемы изменения 

климата, которая на сегодняшний день является одной из самых больших экологических проблем, и новые виды 

декоративных деревьев освоенних в недавной истории. В статье также рассматривается работа, проводимая в рамках 

инициативы «Зеленый квадрат», и ее роль в решении экологических проблем. 

Ключевые слова: растительность, экология, эрозия, климат, изменение климата, зеленая природа, засуха, сельское 

хозяйство, агропромышленность, лесное хозяйство, декоративное дерево, плодовое дерево. 

 

МАРКАЗИЙ ОСИЁДА МАНЗАРАЛИ ДАРАХТЛАР ЯНГИ НАВЛАРИНИНГ ТАРҚАЛИШИ ТАРИХИ ВА 

ЭКОЛОГИК МУАММОЛАРНИ БАРТАРАФ ЭТИШДАГИ ЎРНИ 

Аннотация 

Ушбу мақолада ҳозирги кунда энг катта экологик муаммолардан бири бўлган иқлим ўзгаришларини бартараф этишда 

Ўзбекистон Республикасида амалга оширилаѐтган ишлар ва ислоҳотларда яқин тарихимизда ўлкага кириб келган 

манзарали дарахт янги навлари, уларнинг иқлимлаштирилиши тарихий манбалар асосида очиб берилган. Шунингдек, 

“яшил майдон” ташаббуси доирасида амалга оширилаѐтган ишлар ва унинг экологик муаммоларни бартараф этишдаги 

ўрни ҳақида мақолада атрофлича фикр юритилган.  

Калит сўзлар: ўсимлик, экология, эррозия, иқлим, иқлим ўзгариши, яшил табиат, қурғоқчилик, қишлоқ хўжалиги, 

агросаноат, ўрмон хўжалиги, манзарали дарахт, мевали дарахт. 

 

Кириш. Жаҳонда юз бераѐтган иқлим ўзгариш-

лари, экологик муммолар, сув ва озиқ-овқат танқислиги 

дунѐ жамоатчилигининг доимий эътибор марказида бўлиб 

келмоқда.  

Марказий Осиѐ минтақасининг тупроқ-иқлим 

шароитини ҳисобга олган ҳолда экологик муҳитга мос 

ўсимликларнинг янги нав ва турларини етиштиришда 

инновацион усуллар, истиқболли технологияларни жорий 

қилиш, тупроқ эррозиясига қарши ўрмонлар барпо этиш, 

доривор ўсимликлар янги навларини яратиш, экологик 

муаммолар кучайган ҳозирги даврда қурғоқчилик, турли-

туман касалликларга чидамли бўлган ўсимлик турларини 

танлаш ва майдонларини кенгайтириш долзарб бўлиб 

қолмоқда.  

Мазкур муаммоларни ҳал этиш, бу борадаги 

тарихий тажрибалардан кенг фойдаланиш бўйича дунѐ-

нинг ривожланган давлатлари илмий марказларида қизғин 

илмий изланишлар олиб борилмоқда.  

Марказий Осиѐнинг қулай иқлимий шароити, 

унумдор тупроққа эга эканлиги каби омиллар манзарали 

ва ўрмонбоп дарахт янги навларини ўстириш, уларни 

тарқатиш ва районлаштиришга кенг йўл очади. Шу жиҳат-

дан қараганда “Яшил майдон”лар инсоният ва табиат учун 

ҳар доимгидан ҳам муҳимроқ аҳамият касб этади. 

 -Мавзуга оид адабиѐтларнинг таҳлили. 

Ўзбекистон ҳудудига янги экин навларини кириб келиши 

ва иқлим шароитларига мослашуви ҳақида аввало 

бирламчи манбаларда қимматли маълумотлар келтирила-

ди. Хусусан мазкур мақолада, Туркистон қишлоқ 

хўжалиги тажриба станцияси раҳбари сифатида 1902 

йилдан бошлаб фаолият юритган Р.Р. Шредернинг 

Ўзбекистон Миллий архивида шахсий материаллари Р-

2284-фондда сақланмоқда[10]. Ушбу фондда ўлкада 

ўрмон хўжалигини йўлга қўйилиши хусусида қимматли 

маълумотлар сақланмоқда.  

Шунингдек, “Туркистон тўплами” саҳифаларида 

ХХ аср дастлабки ўн йилликларида ўлкага кўчирилган 

русийзабон аҳоли билан бирга янги экин навлари, хусусан 

манзарали дарахт янги навлари кириб келиши ҳақида бой 

маълумотлар келтирилади[1;2;4;5].  

Манбаларда Туркистонга кўчирилган янги ман-

зарали дарахтлардан хўжалик буюмлари тайѐрлашга ҳам 

ўтилгани, уларни кексайган, қуриб қолганларидан ѐғоч-

созликда фойдаланилиб, жумладан, дубдан бочка, темир 

йўл шполлари тайѐрлашда, лиственницадан уйларни пол 

қилишда, Сибирь кедридан, ѐғоч токчалар, рус ѐнғоғи 

кабилардан шѐтка ясашда кенг қўлланилган[5]. 

-Тадқиқот методологияси. Қадимги замонлардан 

минтақамизда ҳосил бермайдиган, қурилишбоп ва ўтин 

мақсадида ҳамда совуқдан сақланишга қаратилган, ѐхуд 

соя-салқинликни таъминлайдиган Шарқ чинори, терак, 

тол, гужум, тоғ ва тоғолди ҳудудларида ўнлаб тур 

бутасимон дарахтлар, саҳро ва чўлларда саксовул ва 

юлғун, рўѐн, давак, равоч кабилар мавжуд эди. Ушбу 

дарахтлар уста ҳунармандлар томонидан ѐғочсозлик 

соҳасида, қиш ойларида танани иситиш учун ўтин 

сифатида ва табиий шароитдан келиб чиқиб уй ва турар 

жойлар қуриш каби кўплаб мақсадларга хизмат қилган. 

Хоразм “гужумлар мамлакати” номини олган бўлиб, ҳар 

бир хонадон олдида ва ҳовузлар атрофида гужум 

дарахтлари ўстирилган[9]. Ёнғоқ ва тут дарахтларининг 

меваси истеъмол қилинса, улар танасидан уй хўжалиги 

жиҳозлари тайѐрлаш ва қишда хонадонларни иситишда 

ўтин мақсадида ҳам фойдаланишган. Писта, ѐнғоқ ва 

бодом дарахтлари тоғли ҳудудларда ѐввойи ҳолда ўсиб, 

аҳоли улар мевасини истеъмол қилиш ва сотиш мақсадида 

тўплаган.  

Минтақанинг чўл ҳудудларида ва ариқ-каналлар 

бўйида, Амударѐ ва Сирдарѐ қирғоқларида катта майдон-

ларни саксовул, қамиш ҳамда юлғунзорлар эгаллаган. 

Россия империяси мустамлакаси даврида саксовул, юлғун 

каби бутасимон дарахтлар туркман ва қирғизлар 

томонидан аѐвсиз чопиб йўқотила-ѐтгани, уни сақлаб 

қолиш зарурлиги ҳақида манбаларда кўплаб маълумотлар 

учрайди. Ўша давр манбаларидан бирида “Тошкент ва 

Ўрта Осиѐ темир йўли бўйида ҳар йили 1 млн пуд 

саксовул кесиб йўқотилмоқда. Туркистон генерал-

губернатори саксовул билан уйларни иситишни 

таъқиқлаш тўғрисида қарор қабул қилди, тошкўмир билан 

уйларни иситишга ўтиб, мақсад гуллаб турган саксовулни 

сақлаб қолишдир. Шу мақсадда Туркистон генерал-

губернатори генерал-майор Драгинни Сирдарѐ вилоятига 

юборди”, - деб ѐзилади[1;6;2;]. 

-Таҳлил ва натижалар. Умуман дарахтлар 

сифатига кўра юмшоқ ва қаттиқ дарахтлар каби икки 

гуруҳга бўлиниб, улар кўчатини иқлимлаштириш қишлоқ 

хўжалиги тажриба-синов майдонлари ва участкаларида 

олиб борилди. “Ҳаваскор боғбонлар” ҳам ўз хўжалик-

ларида игна баргли дарахтлардан арча, айлантус, липа, 

ива, берѐза, больха, шунингдек, қаттиқ дарахтлар тур-

кумига кирган клень, дуб, ясень, рус ѐнғоғи, акация 

кабиларни иқлимлаштиришга киришдилар. Шундай 

шахслардан бири 1870-1917 йилларда фаолият кўрсатган 

Г.Г. Оттендорф Фарғона шаҳрини кўкаламзорлаштириш 

ишларига бошчилик қилиб, 1877 йилда ташкил этган 

Марғилонсой қирғоғидаги хусусий питомниги (кўчат-

хонаси)да 1909 йилгача 240 минг кўчат парваришлади. У 

ўстирган кўчатлар орасида мевали дарахтлар билан бирга 

шумтол, чинор, қайрағоч, акас, заранг, маклюра, бледичая, 

айлантус каби ўнлаб маҳаллий ва хориждан келтирилган 

манзарали дарахтлар бор эди[7]. 

1908 йилда Дашт чўл (Голодная степь) тажриба-

синов майдонида ѐғоч ва исссиқлик манбаи бўлган дарахт 

кўчатлари билан бирга, манзарали дарахтларнинг Европа, 

Россия, Қрим, Кавказ, ҳатто, АҚШ сингари чет эллардан 

келтирилган янги нав кўчатлари маҳаллий шароитга 

иқлимлаштирилган.  

Юқорида қайд этилган йилда тажриба-синов 

майдонида 925 туп дарахт кўчати ўтказилиб, 725 таси 

Россия марказидан келтирилган пирамидасимон ва кумуш 

ранг терак, 90 таси маҳаллий тут кўчати, 35 таси қайрағоч, 

25 донаси Америка яснаси, 25 таси Америка акацияси, 

қолганлари манзара берадиган адамово, акация, сирень, 

рус қайрағочи ва бошқалар эди. Уманский боғдорчилик 

билим юрти ва Гелмингер (Рига) боғбонлар жамиятидан 

келтирилган мевали дарахтлар билан бирга, ўнлаб 

манзарали дарахтлар, картошка ва карам сингари саб-

завотлар, ўтсимон, бутасимон экинлар ҳамда гулларнинг 

уруғ ҳамда кўчатлари келтирилган. Манзарали дарахтлар: 

Катальпа, Гледичия, Америка ва Хитой ясени, Америка 

клени, Сосна, Ел, рус Арчаси, Аморфа, Айлантус, грек 

Ёнғоғи, Ива кабилар бўлган[3]. Тошкент шаҳар маркази-

даги генерал-губернаторлик биноси олдида, Александр 

номли боғда, ҳарбийлар казармаси ва йиғилиш биноси 

атрофида Ғарб ва Шарқда машҳур бўлган Оқ акация, 

яшил, пирамидасимон, кумуш рангли терак, вяз, қайрағоч, 

оқ пояли берѐза, плен, липа, Шарқ чинори, ҳатто, пальма 

дарахтлари қад кўтариб турибди. Шаҳарнинг янги рус 

қисмида Москва, Черняевка, Соборная, Петербург, 

Скобелев мавзеларида Варшава лизинкаси, Флорентина 

кашинаси, Қора денгиз бўйи ва Кавказ ўрмонидан 

келтирилган дарахтлар, Сингапур парк дарахтлари, 

пирамидасимон кўринишдаги берѐзалар қад кўтариб 

турибди. Рус шаҳри тўлалигича паркни эслатади. Тошкент 

Қоҳира (Миср) боғларини кўз олдимизда гавдалан-

тиради”[4] - деб ѐзилганди манбаларда. 

Айтиш мумкинки, ўрмонлар мавжуд табиий 

ресурсларнинг салмоқли қисмини эгаллаши билан бирга 

ўзига хос катта ишлаб чиқариш салоҳиятига ҳам эгадир. 

Энг катта ва қимматли ресурслардан бири бўлган ўрмон 

фонди ерлари Ўзбекистон Республикаси ҳудудининг 

бугунги кунда 10566,3 минг гектарни ѐки жами ер 

фондининг 25,2 фоизини ташкил этади. Мавжуд ўрмон 

фонди ерларидан 4043,9 минг гектари ўрмонзорлардан 

иборатдир[8].  

Ўзбекистон Республикаси Президентининг 

“Ўзбекистон Республикаси Ўрмон хўжалиги давлат 

қўмитасини ташкил этиш тўғрисида”ги 2017-йил 11-

майдаги ПФ-5041-сонли Фармони ижросини таъминлаш 

ва Ўзбекистон Республикаси Ўрмон хўжалиги давлат 

қўмитаси фаолиятини самарали ташкил этиш мақсадида, 

“Ўзбекистон Республикаси ўрмон хўжалиги давлат 

қўмитаси фаолиятини ташкил этиш тўғрисида”ги 

Ўзбекистон Республикаси Президентининг 11.05.2017 

йилдаги ПҚ-2966-сонли қарори ижросини таъминлаш 

мақсадида Вазирлар Маҳкамасининг “Ўрмон хўжалигини 

бошқариш тизимини янада такомиллаштириш чора-

тадбирлари тўғрисида”[11]. 19.07.2017 йилдаги 530-сонли 

қарори Ўзбекистонда ўрмончилик хўжалигигни янги 

босқичга қадам қўяѐтганидан далолат беради. 

Ўзбекистон Республикаси ҳудудида экиш учун 

тавсия этилган ўрмон ва манзарали экин турларига 

тўхталар эканмиз рўйхатни узоқ давом эттиришимизга 

тўғри келад. Чўлланиш, қум кўчиб қолишини олдини 

олиш учун яйлов ерлар ва чўл минтақаларида экиш ва 

кўпайтириш учун 1991 йилда давлат реестрига 

киритилган қора саксовулнинг “Нортуя” нави юқоридаги 

табиий омилларга қарши курашишда яхши натижа 

бермоқда[9]. Айниқса бу саксовул нави иссиқ ва совуққа 

бирдек чидамли эканлиги, сувсизликка чидамлилиги, ҳар 

қандай тупроқ шароитида ўса олиши ва мослашиши билан 

ажралиб туради.  

Республикамиз ҳудудида сўнги йилларда ўрмон 

хўжалигини янги босқичга олиб чиқиш йўлидаги 

кўзланган марралар жуда катта, албатта.  

Ўрмонзорларни ташкил этишда бутасимонлардан 

наматак, шиповник, бересклет, магония, шамшод, аморфа, 

япон беҳиси кабилар давлат реейстрига киритилган ва 

тизимли кўпайтирилмоқда. Япроқбаргли дарахтлардан 

мирзатерак, кўк терак, Сўғдиѐна шумтоли, хандон писта, 

мажнунтол каби маҳаллий навлар билан бирга Пенсил-

вания шумтоли, Гледичая, багрянник, япон софораси, 

акация, каталпа каби минтақамизга кириб келган ва 

ўлкада муофақиятли иқлимлаштирилган навлар кўпай-

тирилмоқда. Игна баргли дарахтлардан Ғарб арчаси (Туя 

западная), Шарқ туяси, мовий қора арча, кипарис, Элдор 

қарағай, облонга, Казак арчаси, Қрим қарағайи, 

метасеквоя, можжевельник каби манзарали ва ўрмонбоп 

навлар давлат рўйхатига киритилиб, ҳимояга олинган[9].  

Ҳозирда ушбу навларни асраб авайлаш, кўпайти-

риш, илмий тадқиқот инстутларида уларни янги навлари-

ни яратиш устида катта ишлар олиб борилаѐтгани кишини 

хурсанд қилади, албатта. 

Хуллас, сувдан оқилона фойдаланишни таъмин-

лаш, ўрмон хўжалигини ҳудуд ва минтақалар кесимида 

бошқариш тизимини янада такомиллаштириш, ўрмон 

фонди ерларидан фойдаланиш самарадорлигини ошириш, 

соҳага илм-фан ютуқларини жорий этиш, ўрмончилик 

хўжаликларининг моддий-техника базасини мустаҳкам-

лаш ва модернизациялаш, экологик туризмни ривожлан-

тириш масалалари бугунги куннинг муҳим ва кечиктириб 

бўлмас вазифаларидан бири бўлиб қолмоқда. Шундай 

экан ҳар биримиз экологик муаммоларга бефарқ бўлмаган 

ҳолда, табиатни асраш, уни келажак авлодларга тугал 

етказиш учун масъулмиз.  

Бунинг учун эса яқин тарихимизда минтақага 

кириб келган ва иқлимлаштирил-ган манзарали дарахт 

навлари ҳақидаги манбаларни таҳлил қилиб уларни содда, 

халқчил тилда китобхонларга етказиш биз тарихчи-

ларнинг вазифасидир. 

